Leiðbeiningar með skráningarskjölunum mengunarvarnir.xls og hollustuhættir.xls

Umhverfisstofnun leggur hér fram skráningareyðublað fyrir Árlegt yfirlit yfir starfsemi heilbrigðissvæðanna. Rétt er að taka fram að ekki er um margboðað samræmt gagnagrunnskerfi að ræða, einungis töflur til þæginda við skil á árlegu yfirliti yfir starf HES til UST. 

Mengunarvarnir

Skjalið er í tveimur hlutum, annarsvegar Excel skjalið “Mengunarvarnir-yfirlit” með Excel-flipanum (“sheet”) “Árlegt yfirlit”, hinsvegar Excel skjalið “Mengunarvarnir-eftirlit” með flipum fyrir skráningu eftirlits og mælinga. Heilbrigðissvæðin geta nýtt töflur úr skjalinu “Mengunarvarnir-eftirlit” ef þurfa þykir en notkun þess er valfrjáls. Hægt er að nota þetta blað til þess að safna saman upplýsingum fyrir “Mengunarvarnir-yfirlit” og gefur Excel ýmsa möguleika á að safna þeim upplýsingum sjálfvirkt t.d. með því að leggja saman niðurstöðu hvers flokks. Umhverfistofnun mun aðstoða heilbrigðiseftirlitssvæðin við slíka útfærslu ef óskað er.

· Mengunarvarnir-yfirlit. 

Hér er niðurstaða ársins skráð þ.e. upplýsingar um fjölda fyrirtækja í ákveðnum flokki, fjölda eftirlitsheimsókna, fjölda sýnataka, kvartana, lokana og þvingunaraðgerða. Í dálkunum “Fyrirtækjaflokkur” er hægt að fletta upp Fylgiskjali 2 og Viðauka 1 úr reglugerð nr. 786/1999 um mengunarvarnaeftirlit og er valinn sá flokkur sem viðkomandi starfsemi heyrir til. Sjálfkrafa kemur þá upp númer fyrirtækjaflokks og eftirlitsflokkur. 

· Mengunarvarnir-eftirlit (valfrjálst)

· Skráning eftirlits 
Hér skal skrá niðurstöður daglegs eftirlits þ.e. upplýsingar um fyrirtæki, starfsstöð, fyrirtækjaflokk og dagsetningu eftirlits eða sýnatöku. Í dálknum “fyrirtækjaflokkur” er hægt að fletta upp lista úr reglugerð nr. 786/1999 um mengunarvarnaeftirlit og er valinn sá flokkur sem viðkomandi starfsemi heyrir til. Sjálfkrafa kemur þá upp númer fyrirtækjaflokks og eftirlitsflokkur. 
· Mælingar í frárennsli. 

Hér skal skrá lágmarksupplýsingar um viðkomandi fyrirtæki þ.e. nafn og kennitölu og starfsstöð. Fyrirtækjaflokkur er skráður með flettilista og kemur þá sjálfkrafa númer fyrirtækjaflokks og eftirlitsflokkur. Skráðar eru niðurstöður mælinga á lífrænum efnum, næringarefnum, þungmálmum og öðrum þáttum. Upplýsingar um framleiðslumagn og rennsli eru nauðsynlegar til þess að hægt sé að meta heildarlosun og bera saman við kröfur í starfsleyfi. 

· Mælingar í útblásturslofti 

Hér skal skrá lágmarksupplýsingar um viðkomandi fyrirtæki þ.e. nafn og kennitölu og starfsstöð. Fyrirtækjaflokkur er skráður með flettilista og kemur þá sjálfkrafa númer fyrirtækjaflokks og eftirlitsflokkur. Skráðar eru upplýsingar um magn útblástursloft, raka, súrefnisinnihald og hitastig og upplýsingar um rykmagn ásamt styrk lofttegunda sem myndast við bruna og annarra mengandi efnasambanda.

Aths. 

· Inni í skjalinu “Mengunarvarnir-skráning eftirlits” er flipi með lista yfir starfsleyfisskylda starfsemi. Þessi flipi er læstur og er ekki ætlast til að verið sé að breyta honum.

· Ef skráningaraðili vill bæta við upplýsingum er hægt að gera það í athugasemdadálkum. 

Hollustuhættir

· Árlegt yfirlit.

Hér eru niðurstaða ársins skráð þ.e. upplýsingar um fjölda fyrirtækja í ákveðnum flokki, fjölda eftirlitsheimsókna, fjölda sýnataka, kvartana, lokana og þvingunaraðgerða. Hægt er að nota blaðið “skráning eftirlits” til þess að leggja saman niðurstöðu hvers flokks. Í dálknum “starfsemi” “hægt að fletta upp lista yfir starfsleyfisskylda starfsemi. 

· Sundlaugar.

Hér eru skráðar upplýsingar um sýnatöku í sundlaugum og heitum pottum. Skráður er fjöldi sýna og hversu stór hluti þeirra er í lagi fyrir örverumælingar og klórmælingar. 

· Skráning eftirlits (valfrjálst).

Hér skal skrá niðurstöður daglegs eftirlits þ.e. upplýsingar um fyrirtæki, starfsstöð, starfsemi og dagsetningu eftirlits eða sýnatöku. Í dálknum “starfssemi” er hægt að fletta upp lista úr reglugerð um hollustuhætti nr. 941/2002 yfir starfsleyfisskyld fyrirtæki. Hægt er að nota þetta blað til þess að safna saman upplýsingum fyrir “árlegt eftirlit”. 

Aths.

· Meðfylgjandi skjalinu eru blað með lista yfir starfsleyfisskylda starfsemi. Þetta blað er læst og ekki ætlast til að verið sé að breyta því.

· Ef skráningaraðili vill bæta við upplýsingum er hægt að gera það í athugasemdadálkum. 

